
Ohar historikoak

Altzako herriak — gaur egun Donostiako hauzoa bihurtuta
— mende askotan bere jabetza administratiboaz gozatu
zuen, zenbait urtetan udal independientea izanik, bainan
beti nortasun bati eusten.

1141ko urtean Nafarroako erregea zen Garcia Ramirezek
Elizari zenbait ondasun oparitu zion, besteak beste
Donostialdean zuen lurraldeak, eta hauen artean “Algca
y Soroeta cum suis pertinentias”, gaur egungo Altza eta
Martutene.

Bi mende eta erdi beranduago, 1390n hain zuzen, San
Martzial baselizaren eraikuntzari ekiten diote, inguruetako
baserri eta biztanlei zerbitzua emateko. Etxe hauek
— batzuk adinez eta itxuraz oso aipagarriak — Pasaiako
portua eta Urumea ibaiarean artean dauden muinoak
eta zelaiak betetzen dituzte. Nekazaritza eta abelzaintza
garrantzi handia dute eta Altzako sagastiak ospetsuak eta
emankorrak dira, bere oinpetan dauden itsas ontzien upelak
bere sagardoarekin betetzen.

Lehenengo Karlistada

Zori txarrez, kokapen idiliko honek zigor eta kalte izugarriak
ekarriko dizkio Altzari. Donostiatik Irunera zihoan “Camino
Real”zelakoaAltzatik kontrolatzenzen. Eraberean, Pasaiako
portua, Donostia hiribura eta Urumea ibaia gainbegiratzen
zuen Altzak. Guzti honek, eta militarren begietarako, lehen
mailako objetibo estrategikoa bihurtu zuen herria.

1836-37ko urtean Altzak jasan zuen jipoirik haundiena
eta Oriamendiko bataila ez zen Altzari suertatu zitzaion
bakarra. Pascual Madozek, bere “ Diccionario Geografico-
Estadistico-Histérico de Espafia y sus posesiones de
ultramar” Altzaren historiari dedikatutako lerroetan honela
dio: “El 6 de junio de 1836 se presentaron las fuerzas
caristas en esta poblacion... la refriega fue sangrienta y
tenaz. Volvieron a arremeter el 9... dejando los campos

de Alza [sic] y Renteria sembrados de cadaveres. El 1 de
octubre cargaron vigorosamente de nuevo los carlistas
sobre toda la linea de Alzé hasta las Herreras...”.

Kaltearen tamaina asmatzea ez da zaila izango; hala ere,
Madozek emanten digu berriro zehaztasuna, laburra bezain
argia: “Alza sufrio el incendio de las dos terceras partes de
sus casas, y la pérdida de 16.000 a 20.000 manzanos”.
Altzaren hondamena.

Zazpiurte beranduago, Pedro de lllaregui altzatarrak txosten
bat idazten du, Altzako etxeen izenak eta egoera aipatuz.
Datoak ikaragarriak dira: 152 baserrietatik, 96 kaltetuak
(63%) — 50 kiskalitak (33%) eta 46 txikituak (33%).

Txirrita

Txostena Donostiako Udal Agiritegian aurkitu ondoren,
152 baserrien gehienaren kokapena zehatza aurkitu ahal
izan dugu. Horretarako, eta besteak beste, artxibo berean
dagoen 1862ko krokis baten laguntza izan dugu. Hor, zerbait
benetan aipagarria: 25 urte barru 152 baserrietatik 120
(gutxienez) badute bizilagunak jada. Altzatarren adoreak
gerari irabazi zion.

Gaur egungo Altza

Mende bat geroago ia ingurugiro berdina mantentzen zuen
Altzak — eta hau badakigu 1954an airetik hartutako argazki
batzuei ezker —, bainan bere zotza egina zuen.

1950 eta 1960ko hamarkadak kontrol gutxiko hiri
garapenekoak ziren. Altzako soro eta maldak era bat
erakargarriak ziren eta laister “urbanizagarriak” izan ziren
deklaratuak. Era berean, azpiegitura berriak — autopistak
batez ere — herria zeharkatzen hasi ziren eta honela, bataz
beste, mutazio atzeraezina sufritu zuen Altzak. Adibide
gisa, “Ministerio de la Vivienda” zelakoaren 1964ko ekainak
13ko aginte bakar batek 17 baserri pikutara eraman zituen
— derrigorrezko desjabetzapena zela medio — eta etxeekin
bat beren lurrak, historia eta biztanleen antzinako bizimodua
joan ziren. Ziur aski zerbait gehiago ere.

Baserri sorta txikia gelditzen da zutik, asko asfalto eta
eraikin erraldoien artean izkutu eta izutuak. Alde onean,
batzuk — XIVgn mendean jada aipatuak — zaharberrituak
izan dira eta babesa ofiziala lortu dute.

Altzaren historiaz interesatuek “Altzako Historia Mintegia”
(AHM) elkartearen atean jo dezakete. Bere lan zabal eta
ederretaz gozatzeko, besteak beste, webgune interesgarria
dugu eskura: www.altza.net/ahm. Hor, monografiak, mapak,
argazkiak eta mota askotako informazioa kontsultagai
daude, atzo eta gaur bat eginda.

Irudia eta zerrenda

Honekin batera doan irudia Gipuzkoako Aldundiaren ortofoto
eta planoetan oinarrituta dago. Hauen gainean, baserrien
kokapena zehazten dituzten puntuak: gorria (etxe txikituak),
goria (kiskalitak) eta berdea (kaltegabekoak). Denera 139
(152etatik 91%). Kokatu ezinen artean batzuk zutik egon
daitezke oraindik, izen ezberdin batekin. Beste batzuk,
zihur, isilean eta aztarnak utzi gabe desagertu dira.

Etxeen zerrendan datu hauek aipatzen dira:

1635 eta 1782: urte haueteko zenbait agirietan aipatzen
diren etxeak.

1844: lllarreguiren zerrenda, baserriaren zenbakia eta
izena (zerrendan agertzen den bezala); egoera (kiskalita /
txikituta).

Gaur: Gaur egungo toponimoa (“d-” = desagertua);
kokapena irudian.

43°N eta 001°
Mendebaldea.

W: Koordenadak, denak Iparra eta

ITURRIAK
Lehen aipatuetatik aparte, ondorengo materialak ere lagungarri izan ditugu,:

« AHMek sortutako Altzako mapa (www.altza.net/ahm/altzako_mapa.htm)

« Gipuzkoako Aldundiaren beste zenbait mapa 1983-1987 (b5m.gipuzkoa.net)

« Donostiako 1962ko Plan Orokorraren planoak.
Plan honen kartografia modernoa ba zen ere, orografia zaharra eta baserri asko erakusten zituen.
2000 urtean konsultagai ziren oraindik, bainan azkeneko urtetan desagertu dira,
utzikeria administratiboaren adibide hutsa.

« “Hautsa Kenduz”, “Estibaus”, “Artiga bilduma” argitalpenak (AHM)

« “Altza, historia y patrimonio” (Beatriz Herreras Moratinos, 2001)

« “Donostiako toponimi erregistroa” (Josu Tellabide Azkolain, 1980)

« “Donostiako toponimia” (Etnogintza, 1995)

« 1635ko Altzako biztanle armatuen zerrenda: “Alarde y muestra de la gente y armas...”

(Donostiako udal agiritegia)
« Diccionario histérico-geografico-descriptivo de Guipuzcoa” (Pablo Gorosabel, 1862)



